
1. Kementerian Tenaga dan Sumber Asli mengambil perhatian yang 

serius terhadap pelaporan sebanyak 125 kes baharu Penyakit 

Coronavirus 2019 (COVID-19) pada 16 Mac 2020 yang menjadikan 

jumlah kes positif COVID-19 di Malaysia adalah sebanyak 553 kes. 

 

2. Sebagai langkah pencegahan penularan jangkitan penyakit COVID-

19 secara proaktif, Kementerian Tenaga dan Sumber Asli telah 

mengarahkan supaya Taman Eko Rimba Bukit Nanas dan Hutan 

Simpan Sg. Besi di bawah seliaan Jabatan Perhutanan 

Semenanjung Malaysia (JPSM) ditutup sementara mulai 18 hingga 

31 Mac 2020.  

 

3. Selain itu, tempat-tempat lain yang dikunjungi oleh orang awam di 

bawah seliaan Jabatan Perlindungan Hidupan Liar dan Taman 

Negara (PERHILITAN) Semenanjung Malaysia juga akan ditutup 

sementara meliputi: 

 

 Pusat Konservasi Gajah Kebangsaan Kuala Gandah;  

 Paya Indah Wetlands (PIW); 

 Pusat Menyelamat Hidupan Liar Kebangsaan (NWRC), 

Sungkai, Perak; 

 Pusat Konservasi Hidupan Liar (PKHL); dan 

 Pusat Pendidikan Biodiversiti (PPBD) 

4. Manakala bagi Taman Negara Pahang, Taman Negara Kelantan, 

Taman Negara Terengganu dan Taman Negara Pulau Pinang, tiada 

lagi permit masuk baharu akan diluluskan mulai 17 Mac 2020.  

 

5. Arahan ini juga terpakai kepada kampus Institut Penyelidikan 

Perhutanan Malaysia (FRIM) termasuk Taman Botani Kepong dan 

Taman Etnobotani FRIM. Langkah ini juga dibuat bagi mengawal 

penyebaran wabak COVID-19 di tempat-tempat kunjungan orang 

ramai. 

 

6. Semua warga agensi dan jabatan di bawah Kementerian Tenaga dan 

Sumber Asli juga telah dinasihatkan agar mematuhi Standard 

Operating Procedure (SOP) yang telah ditetapkan oleh Kementerian 

Kesihatan Malaysia (KKM) untuk mengawal penularan penyakit 

COVID-19 serta mengamalkan penjagaan kesihatan diri yang baik 

bagi menjamin dan melindungi keselamatan dan kesihatan orang 

awam.  

 

7. Sehubungan itu, kerjasama semua pihak adalah dipohon untuk 

mematuhi peraturan yang berkuatkuasa ini demi kebaikan semua 

pihak. Untuk sebarang makluman lanjut sila hubungi: 

 

Jabatan Perlindungan Hidupan Liar Dan Taman Negara (PERHILITAN)  

Tel: 1 800 885 151 emel: webmaster@wildlife.gov.my 

 

Jabatan Perhutanan Semenanjung Malaysia (JPSM)   

Tel: 012 7106 004 emel: webmaster@forestry.gov.my 

 

Insitut Penyelidikan Perhutanan Malaysia (FRIM) 

Tel: 017-4797687 e-mail: feedback@frim.gov.my 

 

 

YB DATO’ DR. SHAMSUL ANUAR HAJI NASARAH  
MENTERI TENAGA DAN SUMBER ASLI 
17 MAC 2020 
 

 


